«Белсенді қоғам»-құру жастардың қолында 

Қазақстан елінің болашағы жастар. Жастардың Қазақстанның белсенді қоғам мүшесі ретінде қалыптасуында университет қабырғасында алатын сапалы білімі мен әлеуметтік жауаптылығын тығыз байланыста дамыту орасан іс-шараларды қажет етеді. Студенттердің зияткерлігінің сипаты оның білімінің көрсеткіші тұрғысында ғана емес, оның қоғам ішінде белсенді  бағытты ұстай алатын тұлғаның қалыптасуымен тікелей байланысты. 
Тарихқа үңілсек біздің ойшылдарымыз білімге, ғылымға үйренбек керек, халыққа арлы қызмет ету үшін деп түсіндірсе, қазірде бұл мәселе өзінің маңыздылығын жоғалтқан жоқ. Болашағамыз ізгі қоғам болсын десек қазірден жастардың өз ойы, ұстанымы болуына үлкен көңіл бөлінуі тиіс.
2012 жылдың 8 ақпанында ҚазҰУ-дың 10 жатақханасында «Қазақстан тарихы» кафедрасының ұйымдастыруымен,  1999 жылы әл-Фараби атындағы ҚазМҰУ-дың тарих факультетін «Қазақстан тарихы» мамандығы бойынша тамамдаған, тарих ғылымдарының кандидаты, Қазақстан Республикасы Президентінің жанындағы Қазақстан стратегиялық зерттеулер институты әлеуметтік-саяси зерттеулер бөлімінің меңгерушісі Сейдін Нұрлан Бақытжанұлымен тарих, археология және этнология факультетінің студенттерімен кездесу өтті. Кездесудің  тақырыбы «Белсенді қоғам құру» мәселесінің Президент жолдауындағы бағыттары талқыланды. Кездесу барысында   Нұрлан мырза  Президенттің халыққа жолдауының басты басымдылықтарының мазмұынына және оның жүзеге асыру мақсатындағы жоспарларды дәйектеп айтып берді. Қазақстан Республикасы Президентінің жанындағы Қазақстан стратегиялық зерттеулер институтының жолдаудағы мәселелерді жүзеге асыру туралы ұсыныстары дайындалып және ҚазҰУ-дың студенттеріне де белсене араласуға шақырды. Кездесу барысында студенттер Қазақстанның қазіргі саяси ахуалы және сыртқы саясаты, әлемдік дағдарыс мәселесіне қатысты көптеген сұрақтар қойып белсенділік танытты. Кездесуде сонымен қатар болашақ тарихшылардың белсенді қоғам құруда алатын орны талқыға түсті. 
Кездесуде Қазақстан тарихы кафедра меңгерушісінің орынбасары М.С.Ноғайбаева және кафедра доценті А.М.Әбділдабекова осы тақырыпта студенттермен өз ойларын бөлісті. Студенттердің қоғамдық өмірге бейтарап қарау немесе немқұрайлық келеңсіз жағдайлардың себепшісі болатынын баса айтты.

